
Akhilandeshvari Stotram

అఖిలాణ్డేశ్వరీస్తోత్రమ్ 

ఓఙ్కారార్ణవమధ్యగే  త్రిపథగే  ఓఙ్కారబీజాత్మికే
ఓఙ్కారేణ సుఖప్రదే  శుభకరే ఓకారబిన్దుప్రియే   ।

ఓఙ్కారే జగదమ్బికే శశికలే ఓఙ్కారపీఠస్థితే
దాసోఽహం తవ పాదపద్మయుగలం వన్దేఽఖిలాణ్డేశ్వరి   ॥ ౧॥

హ్రీఙ్కారార్ణవవర్ణమధ్యనిలయే    హ్రీఙ్కారవర్ణాత్మికే   ।
హ్రీఙ్కారాబ్ధిసుచారుచాన్ద్రకధరే    హ్రీఙ్కారనాదప్రియే   ।

హ్రీఙ్కారే  త్రిపురేశ్వరీ  సుచరితే హ్రీఙ్కారపీఠస్థితే 
దాసోఽహం తవ పాదపద్మయుగలం వన్దేఽఖిలాణ్డేశ్వరి   ॥౨॥

శ్రీచక్రాఙ్కితభూషణోజ్జ్వలముఖే    శ్రీరాజరాజేశ్వరి
శ్రీకణ్ఠార్ధశరీరభాగనిలయే    శ్రీజమ్బునాథప్రియే   ।

శ్రీకాన్తస్య  సహోదరే సుమనసే శ్రీబిన్దుపీఠప్రియే  
దాసోఽహం తవ పాదపద్మయుగలం వన్దేఽఖిలాణ్డేశ్వరి   ॥ ౩॥

కస్తూరీతిలకోజ్జ్వలే  కలిహరే క్లీఙ్కారబీజాత్మికే -
కల్యాణో జగదీశ్వరీ భగవతీ కాదమ్బవాసప్రియే  ।

కామాక్షీ సకలేశ్వరీ శుభకరే క్లీఙ్కారపీఠస్థితే 
దాసోఽహం తవ పాదపద్మయుగలం వన్దేఽఖిలాణ్డేశ్వరి   ॥ ౪॥

నాదే నారదతుమ్బురాదివినుతే నారాయణీ మఙ్గలే
నానాలఙ్కృతహారనూపురధరే నాసామణీభాసురే ।

నానాభక్తసుపూజ్యపాదకమలే నాగారిమధ్యస్థలే
దాసోఽహం తవ పాదపద్మయుగలం వన్దేఽఖిలాణ్డేశ్వరి   ॥ ౫॥

శ్యామాఙ్గీ శరదిన్దుకోటివదనే  సిద్ధాన్తమార్గప్రియే   
శాన్తే శారదవిగ్రహే  శుభకరే శాస్త్రాదిషడ్దర్శనే   ।

శర్వాణీ పరమాత్మికే పరశివే ప్రత్యక్షసిద్ధిప్రదే  
దాసోఽహం తవ పాదపద్మయుగలం వన్దేఽఖిలాణ్డేశ్వరి   ॥౬॥

మాఙ్గల్యే  మధురప్రియే  మధుమతీ మాఙ్గల్యసూత్రోజ్జ్వలే  
మాహాత్మ్యశ్రవణే  సుతే సుతమయీమాహేశ్వరీ చిన్మయి ।

మాన్ధా (తా)( తృ)ప్రముఖాదిపూజితపదే  మన్త్రా (ర్ధ )(ర్థ ) సిద్ధిప్రదే 
దాసోఽహం తవ పాదపద్మయుగలం వన్దేఽఖిలాణ్డేశ్వరి   ॥ ౭॥

తత్త్వే తత్త్వమయీ పరాత్పరమయి జ్యోతిర్మయీ చిన్మయి
నాదే నాదమయీ సదాశివమయీ తత్త్వార్థసారామయి  ( త్మికే) ।

శబ్దబ్రహ్మమయీ   చరాచరమయీ వేదాన్తరూపాత్మికే
దాసోఽహం తవ పాదపద్మయుగలం వన్దేఽఖిలాణ్డేశ్వరి   ॥౮॥

కదమ్బవృక్షమూలే త్వం వాసిని శుభధారిణి ।
ధరధరసుతే దేవి మఙ్గలం  కురు శఙ్కరి ॥౯॥
ధ్యాత్వా త్వాం దేవి దశకం యే పఠన్తి భృగోర్దినే  ।
తేషాం చ ధనమాయుష్యమారోగ్యం పుత్రసమ్పదః  ॥ ౧౦॥
ఇతి శ్రీ అఖిలాణ్డేశ్వరీస్తోత్రం   సమ్పూర్ణమ్  ।

